
CONVENIO DE COLABORACION ENTRE A CONSELLERIA DE POLITICA SOCIAL E XUVENTUDE E O
CONCELLO DE PEREIRO DE AGUIAR PARA O FINANCIAMENTO DO PROGRAMA INTEGRAL DE
ENVELLECEMENTO ACTIVO E PREVENCION DA DEPENDENCIA NO EXERCICIO 2024

MEMORIA XUSTIFICATIVA

O director xeral da Direccion Xeral de Maiores e Atencion Sociosanitaria
DECLARA:

Que a Conselleria de Politica Social e Xuventude ten previsto formalizar co Concello de Pereiro de
Aguiar o instrumento convencional arriba referido. O presente convenio estendera os seus efectos
dende a suia formalizacion e tera vixencia ata o 31 de decembro de 2024. Non obstante, as accions
englobadas no presente convenio dende o 1 de xaneiro de 2024 tamén poderdn ser subvencionadas
ao seu abeiro coa achega da Conselleria de Politica Social e Xuventude.

O obxecto do presente convenio é o financiamento por parte da Conselleria de Politica Social e
Xuventude a través da concesion directa dunha subvencién, das actuacions que o Concello de
Pereiro de Aguiar ten previsto desenvolver durante o ano 2024, de cara a realizacién dun programa
integral de envellecemento activo e prevencién da dependencia.

Que existe converxencia de intereses entre as entidades asinantes en orden & consecuciéon do
obxecto referido.

Que o instrumento convencional que se pretende asinar se fundamentan no seguinte:

Segundo o Decreto 124/2022, do 23 de xufio, polo que se establece a estrutura orgdnica da
Conselleria de Politica Social e Xuventude, esta é o dérgano da Xunta de Galicia ao que lle
corresponde, de conformidade co Estatuto de autonomia de Galicia e coa Constitucidn Espaiiola,
propofier e executar as directrices xerais do goberno no ambito do benestar, que engloban, entre
outras as competencias en materia de servizos sociais, incluindo as politicas de familia, menores,
benestar social, inclusion social, servizos comunitarios, atencion aos discapacitados e 4s persoas
maiores, a promocién da autonomia persoal e a atencidn as persoas en situacién de dependencia.

Con caracter especifico corresponden a Direccion Xeral de Maiores e Atencion Sociosanitaria, entre
outras atribucidns, a elaboracién de propostas para a formulacién das politicas dirixidas s persoas
maiores da Conselleria de Politica Social e Xuventude de conformidade coa Lei 13/2008, do 3 de
decembro, de servizos sociais de Galicia e da Lei 39/2006, do 14 de decembro, de promocion da
autonomia persoal e atencién 3as persoas en situacion de dependencia. En particular, ten
encomendadas as funcions relativas ao fomento e & promocién de actuacions e medidas
favorecedoras da plena participacion das persoas maiores na sociedade e da mellora da sua
calidade de vida, asi como todas aquelas acciéns que faciliten a stia promocidn, integracién social e
participacidn activa.

De conformidade co previsto na Lei 13/2008, do 3 de decembro, e na lexislacion de aplicacion sobre
réxime local, correspdondenlle aos concellos, no marco da planificacion e ordenacién xeral do
sistema galego de servizos sociais, as seguintes competencias:

a. A creacidn, xestion e mantemento dos servizos sociais comunitarios basicos.

b. A creacidn, xestién e mantemento dos servizos sociais comunitarios especificos, sen prexuizo do
establecido no artigo 59, punto i, da Lei 13/2008, do 3 de decembro.

c. A colaboracion no fomento dos servizos sociais prestados por entidades de iniciativa social, asi
como a promocién de mecanismos de coordinacion das actuaciéns realizadas polas mesmas,

evitando no posible a duplicidade e infrautilizaciéon dos equipamentos sociais.

d. A promocidn e realizacion de estudios e investigacions sobre a problematica dos servizos sociais
no ambito local e a divulgacién dos resultados obtidos nos mesmos.

e. A deteccion e andlise das necesidades e da problemdtica social existente no seu ambito
territorial.

f. A elaboracion de plans e programas de servizos sociais no seu ambito territorial, de
conformidade co previsto no artigo 48 da Lei 13/2008, do 3 de decembro.

g. A participacién, como entidade colaboradora, na xestiéon das prestacions econémicas e, no seu
caso, nas subvencidns concedidas pola Xunta de Galicia, nos termos legalmente establecidos.

h. O fomento e promocién da solidariedade e da participacion da sociedade civil na prevencion e
intervencion social no ambito local.

i. A creacion, regulacidn e impulso de mecanismos de participacidn local no ambito dos servizos
sociais.

j. A coordinacion dos servizos sociais cos restantes servizos municipais e das restantes
administraciéns no desenvolvemento dos plans e programas de intervenciéon comunitaria,
facilitando a participacion das entidades sociais e a implicacion da cidadania no proceso.

k. Cantas outras lles estean atribuidas ou lles sexan delegadas, de acordo coa lexislacion vixente

Estas competencias exerceranse polos concellos, por si mesmos ou asociados, ou a través das
férmulas de colaboracion interadministrativa, a fin de alcanzar unha maior eficacia e rendibilidade
social dos recursos dispofiibles.

Para a mellor atencién das necesidades sociais do seu ambito territorial, e unha vez garantida a
prestacidn dos servizos sociais comunitarios basicos e demais competencias enumeradas no artigo
60 da Lei 13/2008, do 3 de decembro, os concellos de Galicia poden crear, xestionar e manter
servizos sociais especializados, en coordinacién coa Xunta de Galicia e de acordo co catalogo de
servizos sociais e a planificacion correspondente.

Que ambas as dias partes consideran de mutuo interese para o cumprimento das suas respectivas
funcions establecer formulas de colaboracidn de cara & elaboracion de acciéns ou programas
conxuntos no eido da atencién as persoas maiores, especialmente orientados ao fomento da

autonomia persoal, a prevencion da dependencia e do agravamento desta.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracidon dun contrato dos contemplados na Lei 9/2017,
de 8 de novembro, de Contratos do Sector Publico. Asi mesmo estase o cumprir as condiciéns
establecidas no artigo 6.1. da Lei 9/2017, do 13 de xufio.

En atencidn ao exposto, e a fin de dar cumprimento ao preceptuado no artigo 15.2. da Lei 1/2016, de
18 de xaneiro, de transparencia e bo goberno, estimase xustificado o recurso a sinatura do
instrumento convencional que se pretende, con exclusidn doutras figuras.

E para que conste, asino esta memoria en Santiago de Compostela

